[image: image2.emf]

Fases da Axenda 21 Local

Elaboración dun diagnóstico integral. En cada municipio do Eixo Atlántico realizarase, no prazo de nove meses, unha auditoría que analizará os seguintes indicadores:

a) Factores ambientais:

Medio natural e diversidade: paisaxe, vexetación e fauna; Ordenación do territorio e medio urbano; Mobilidade e transporte; Incidencia das actividades económicas no contorno; Tratamento, consumo e ciclo integral da auga; Xeración e tratamento de Residuos; Atmosfera; Ruído; Enerxía; Solos; Medio mariño e entorno litoral.

b) Factores socioeconómicos:

Demografía; Estructura económica e laboral; Estructura Social; Calidade de Vida e Benestar Social: saúde pública, educación, cultura e patrimonio, rede e cobertura asistencial, seguridade cidadá, estructura asociativa e mecanismos de participación.

c) Factores organizativos municipais:

Risco ambiental e plans de emerxencia; Estructura funcional da xestión ambiental municipal.

Este estudio permitirá ás cidades avaliar a súa situación desde unha perspectiva global e sinalar aqueles elementos perturbadores do seu desenvolvemento futuro, o que permitirá planificar unha estratexia de crecemento ordenado e sostible que repercuta nunha mellora da calidade de vida dos cidadáns.

Conclusións. Os resultados sentarán as bases para un debate no conxunto da comunidade local, do que sairán propostas para mellorar as perspectivas de desenvolvemento a longo prazo das cidades do Eixo.

Plan de participación

A Axenda 21 Local é unha estratexia de sustentabilidade promovida desde a Institución Municipal que pretende construír un consenso social estratéxico que corresponsabilice ao conxunto da cidadanía no desenvolvemento sustentable. Trátase de establecer un marco de diálogo que permita implicar á cidadanía na construcción en común do concello que queremos para o futuro.

A sustentabilidade baséase na idea de que todos os actores –cívicos, políticos, técnicos, empresariais, etc.- son responsables na creación dun municipio máis desenvolvido, ecolóxico, socialmente integrado e con mellor calidade de vida; e que todos deben cooperar na súa realización. Neste sentido a participación é un eixe central na Axenda 21 local, porque a implicación na súa elaboración é a garantía de compromiso na construcción dun municipio mellor.

Con este cometido se deseñou un espacio de diálogo cívico denominado Foro da Sustentabilidade, constituído polas entidades que vertebran aos sectores centrais da sociedade –veciñais, empresariais, ecoloxistas, sindicais, de mulleres, xuvenís, culturais, de integración social, etc- e a cidadanía en xeral.

O cometido do Foro é consensuar un diagnóstico do municipio en relación á sustentabilidade, e propoñer e debater propostas que conformen o Plan de Acción cara ao desenvolvemento sostible. Para iso o Foro desenvolverá diferentes reunións ao longo do ano 2004, algunhas das cales serán en plenario e outras en mesas temáticas centradas naquelas problemáticas que se consideren máis relevantes. O traballo de planificación desenvolvido no Foro realizarase de forma integrada coa auditoría técnica.

Estimamos que a participación das organizacións presentes no municipio e da cidadanía en xeral a través deste Foro, constitúe unha das claves do éxito deste proxecto. Por iso queremos convidar ao conxunto dos cidadáns e cidadás, e animalos a participar neste Foro, especialmente ao conxunto das entidades cívicas que son unha das claves das melloras da nosa cidade. 

En concreto, os contidos a tratar neste primeiro Foro son os seguintes:

1. Realizar proxección do municipio tal como nos gustaría que fose dentro de 20 anos. 

Trátase de construír unha visión de futuro atendendo a distintos ámbitos relevantes para a sustentabilidade: o desenvolvemento, a calidade de vida, a relación co medio natural, a integración social e a participación da cidadanía.

2. Identificación conxunta das problemáticas consideradas centrais de cara ao desenvolvemento sustentable local. 

Preténdese sinalar aquelas problemáticas do municipio que se consideren prioritarias. Esta elección será consensuada polo Foro da Sustentabilidade e guiará a conformación, en foros posteriores, das Mesas Temáticas que traballarán en profundidade o diagnóstico e as propostas para resolver as problemáticas identificadas.

Declaración Ambiental
Trátase dun Documento informativo de síntese con carácter divulgativo, elaborado a partir das conclusións extraídas do diagnóstico das auditorías e dos proxectos de futuro establecidos nos plans de actuación.

Actuacións de sensibilización de carácter medioambiental. Activaranse programas de carácter formativo e informativo, pensados especialmente para a xuventude. Obxectivos:

· Aumentar a sensibilidade ambiental.

· Aumentar a comprensión básica do medio ambiente e os problemas relacionados.

· Aumentar o interese polo medio ambiente que impulse unha participación máis activa.

· Aumentar as aptitudes necesarias para resolver os problemas ambientais.

· Axudar a avaliar as medidas e programas adoptados.

· Desenvolver o sentido da responsabilidade e toma de conciencia da urxencia de adoptar medidas ao respecto.

Auditoria Urbana

Un aspecto innovador do proxecto da Axenda 21 Local promovido polo Eixo Atlántico é a elaboración, de forma simultánea, da Auditoría Urbana (Proxecto Urban Audit II), que ata o momento só se desenvolveu de forma experimental en 52 urbes europeas.

Esta auditoría inclúe un total de 333 variables de estudio en cada municipio, que engadirán un elemento de xestión urbana complementario ao proceso de Axenda 21 Local.

Os indicadores do proxecto Urban Audit II serán calculados polo equipo auditor constituído polo Instituto Sondaxe para realizar o Diagnóstico da Axenda 21 Local, contando coa colaboración e o asesoramento metodolóxico do Instituto Lawrence R. Klein. Este instituto está traballando como entidade colaboradora do Instituto Nacional de Estadística (INE) no Proxecto Urban Audit II de Eurostat.

Empresas colaboradoras na Axenda 21 local

CIDADANIA, REDE DE APLICACIÓNS SOCIAIS S. COOP. GALEGA: Mediación e participación.

CIVITAS, CENTRO DE ESTUDOS SOBRE CIDADES E VILAS SUSTENTÁVEIS: (Departamento de Ciências e Engenharia do Ambiente da Facultade de Ciências e Tecnología (FCT) da Universidade Nova de Lisboa): Mediación e participación.

IDASA, Ingeniería del Atlántico S. A.: Análise do medio ambiente e infraestructuras e servicios públicos.

CONSULTORES DE MEDIO AMBIENTE e DESENVOLVEMENTO, S. A.: Análisie do medio ambiente e infraestructuras e servicios públicos.

M. D. LUGO GESTIÓN DE SERVICIOS, S. L.: Análise da calidade de vida.

DHVTECNOPORT CONSULTORES TÉCNICOS, LDA.: Análise do medio ambiente e infraestructuras e servicios públicos.

PATRIMONI, COOPERACIÓ I RECERCA, S. L. (PCR): Desenvolvemento ferramenta informática.

PARADIGMAXIS — ARQUITECTURA E ENGENHARIA DE SOFTWARE, S. A.: Desenvolvemento ferramenta informática.

FORMATO VERDE, LDA.: Plan de comunicación, sensibilización e educación.

INSTITUTO UNIVERSITARIO DE PREDICCIÓN ECONÓMICA LAWRENCE R. KLEIN: Recollida e procesado de información. Auditoría Urbana.

OTECAL, S. L.: Recollida e procesado de Información.

AGENCIA LOCAL DE ECOLOGIA URBANA DE BARCELONA: Asesoría metodoloxía Axenda 21 e plan de seguimento.

FUNDACIÓN CETMAR: Asesoría medio mariño e entorno litoral.

IPIMAR: Asesoría medio mariño e entorno litoral.

ANTONIO IZQUIERDO ESCRIBANO: Asesoría análise demográfico.

PAULO MANUEL NETO DA COSTA PINHO: Asesoría planeamento urbano, mobilidade e transportes.

EUROFOCUS: Control de calidade.

